
Skrinet med det rare i

Det var ein gong ein liten gut. Han gjekk på ein veg.
På vegen fann guten eit skrin.
«Det er noko rart i det skrinet,» sa guten til seg sjølv.
Men han kunne ikkje få opna det.
Han gjekk litt til. På vegen fann han ein liten nøkkel.
Han tenkte at nøkkelen passa til skrinet.
Han sette nøkkelen i nøkkelholet.
«Knepp!» sa det. Skrinet var ope!
Kan du gisse kva som låg i skrinet?
Ei kalverumpe!
Og hadde kalverumpa vore lengre,
så hadde eventyret vore lengre.


